ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
  2011թ.  N        -Ն     

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ  20-Ի N 254-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

     1. Հայաuտանի Հանրապետության կառավարության 2008 թվականի մարտի 20-ի «Ոստիկանության ծառայողների պաշտոնների խմբերի և քաղաքացիական հատուկ ծառայության պաշտոնների խմբերի համապատասխանությունը սահմանելու մասին» N 254-Ն որոշման հավելվածը շարադրել նոր խմբագրությամբ` համաձայն հավելվածի:
           2. Սույն որոշումն ուժի մեջ է մտնում պաշտոնոկան հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                     

ՎԱՐՉԱՊԵՏ  






                     Տ. ՍԱՐԳՍՅԱՆ
         «   »                    2011թ.
Հավելված
ՀՀ կառավարության
 2011թվականի N -  Ն որոշման
«Հավելված
ՀՀ կառավարության 

2008 թվականի մարտի 20-ի
N 254-Ն որոշման
ՈՍՏԻԿԱՆՈՒԹՅԱՆ ԾԱՌԱՅՈՂՆԵՐԻ ՊԱՇՏՈՆՆԵՐԻ ԽՄԲԵՐԻ ՀԱՄԱՊԱՏԱՍԽԱՆՈՒԹՅՈՒՆԸ ՔԱՂԱՔԱՑԻԱԿԱՆ ՀԱՏՈՒԿ ԾԱՌԱՅՈՒԹՅԱՆ ՊԱՇՏՈՆՆԵՐԻ ԽՄԲԵՐԻՆ
	Ոստիկանության ծառայողների 
պաշտոնների խմբերը
	Քաղաքացիական հատուկ ծառայության պաշտոնների խմբերը

	      Ոստիկանության բարձրագույն պաշտոններ
	

	      Ոստիկանության գլխավոր պաշտոններ
	Քաղաքացիական հատուկ ծառայության 
գլխավոր խմբի առաջին, երկրորդ
 ենթախմբի պաշտոններ

	      Ոստիկանության ավագ պաշտոններ
	Քաղաքացիական հատուկ ծառայության 
գլխավոր խմբի երրորդ 
ենթախմբի պաշտոններ

	      Ոստիկանության միջին պաշտոններ
	Քաղաքացիական հատուկ ծառայության առաջատար պաշտոններ

	      Ոստիկանության կրտսեր պաշտոններ
	Քաղաքացիական հատուկ ծառայության 
կրտսեր պաշտոններ


ՀԻՄՆԱՎՈՐՈՒՄ

«Հայաստանի Հանրապետության կառավարության 2008 թվականի մարտի 20-ի թիվ     254-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի

1. Անհրաժեշտությունը. «Պետական կառավարչական հիմնարկների մասին» Հայաստանի Հանրապետության օրենքի համաձայն` նախատեսվում է Հայաստանի Հանրապետության ոստիկանությունում ստեղծել «Հայաստանի Հանրապետության ոստիկանության աշխատակազմ» պետական կառավարչական հիմնարկ և «Ոստիկանությունում ծառայության մասին» Հայաստանի Հանրապետության օրենքով սահմանված կարգով անցում կատարել քաղաքացիական հատուկ ծառայության:

«Հայաստանի Հանրապետության ոստիկանության աշխատակազմ» պետական կառավարչական հիմնարկի ղեկավարի և տեղակալի պաշտոնները նախատեսվել են Հայաստանի Հանրապետության ոստիկանությունում քաղաքացիական հատուկ ծառայության բարձրագույն պաշտոնների խմբում: Այս իմաստով` կատարվող փոփոխությունը նպատակ ունի ապահովել Հայաստանի Հանրապետության ոստիկանությունում քաղաքացիական հատուկ ծառայության պաշտոնների ստորակարգությունը, մասնավորապես` փոփոխությունը կբացառի ոստիկանության գլխավոր խմբի պաշտոն զբաղեցնող ծառայողներին` Հայաստանի Հանրապետության ոստիկանությունում քաղաքացիական հատուկ ծառայության անցում կատարելիս նշանակել քաղաքացիական հատուկ ծառայության բարձրագույն խմբի պաշտոններում:
2. Ընթացիկ իրավիճակը և խնդիրները. «Պետական կառավարչական հիմնարկների մասին» Հայաստանի Հանրապետության օրենքի համաձայն` նախատեսվում է Հայաստանի Հանրապետության ոստիկանությունում ստեղծել «Հայաստանի Հանրապետության ոստիկանության աշխատակազմ» պետական կառավարչական հիմնարկ և «Ոստիկանությունում ծառայության մասին» Հայաստանի Հանրապետության օրենքով սահմանված կարգով անցում կատարել քաղաքացիական հատուկ ծառայության, ուստի անհրաժեշտ է ստեղծել իրավական հիմք` քաղաքացիական հատուկ ծառայության անցում կատարելիս Հայաստանի Հանրապետության ոստիկանության պաշտոնների խմբերի և Հայաստանի Հանրապետության ոստիկանությունում քաղաքացիական հատուկ ծառայության պաշտոնների խմբերի միջև համապատասխանություն ապահովելու համար:
3. Տվյալ բնագավառում իրականացվող քաղաքականությունը. Որոշման ընդունման արդյունքում գործող քաղաքականության մեջ, ըստ էության, փոփոխություններ չեն ակնկալվում:

4. Կարգավորման նպատակը  և բնույթը. Ներկայացված նախագծով կկարգավորվի Հայաստանի Հանրապետությունում ոստիկանության գլխավոր խմբի պաշտոն զբաղեցնող ծառայողների` Հայաստանի Հանրապետության ոստիկանությունում քաղաքացիական հատուկ ծառայության անցում կատարելիս նշանակումը քաղաքացիական հատուկ ծառայության համապատասխան խմբի պաշտոններում:
5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ոստիկանության Իրավական ապահովման վարչության կողմից :

6. Ակնկալվող արդյունքը. «Հայաստանի Հանրապետության կառավարության 2008 թվականի մարտի 20-ի թիվ 254-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունմամբ կբացառվի ոստիկանության գլխավոր խմբի պաշտոն զբաղեցնող ծառայողների` Հայաստանի Հանրապետության ոստիկանությունում քաղաքացիական հատուկ ծառայության անցում կատարելիս նշանակումը քաղաքացիական հատուկ ծառայության բարձրագույն խմբի պաշտոններում:
ՀՀ ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք

«Հայաստանի Հանրապետության կառավարության 2008 թվականի մարտի 20-ի թիվ 254-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ իրավական այլ ակտերում փոփոխություններ կամ լրացումներ կատարելու վերաբերյալ

«Հայաստանի Հանրապետության կառավարության 2008 թվականի մարտի 20-ի թիվ 254-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ իրավական այլ ակտերում փոփոխություններ կամ լրացումներ կատարելու անհրաժեշտություն չի առաջանա:
Տ Ե Ղ Ե Կ Ա Ն Ք

«Հայաստանի Հանրապետության կառավարության 2008 թվականի մարտի 20-ի թիվ 254-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման վերաբերյալ

«Հայաստանի Հանրապետության կառավարության 2008 թվականի մարտի 20-ի թիվ 254-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազում չի նախատեսվում:
